
Dezyenm

Let-la

Pita

Ekwi-a

Nou kweé sé zapot Pita menm ki ékwi lét sala

osi. Let sala té ékwi bay moun ki té ja aksepté Jézi
kon sove yo mé yo té twoublé paski i té ni fo titja
anpami yo ki té ka enstwi an chay mansonj. Pita
moutwé yo mannye Bon Nouvel-la sé lavéwité, épi
mannye tout sa ki ékwi adan’y vweé. 1 di sé Jézi Kwi
ki met ek i kay viwé anko.

1Sé mwen Simon Pita, ki sé an sévant épi zapot
Jézi Kwi, ki ka ékwi 1ét sala bay sé sa ki ja wisivwe
an lafwa ki menm kon sa nou ni-an. Epi nou
twouvé lafwa sala paski Jézi Kwi, ki sé Bondyé nou
épi sove nou, bon an chay, épi i ka fe tout bagay
dweét.

2Mwen ka mandé Bondyé pou bay zot an gwant-
man lagwas épi lapé kon zot ka vini konnet li épi
Jézi Kwi Senyé nou.

Mannyé Bondyé Chwazi Zot Pou Viv Ba Li

3]ézisevipouvwa’y pou fé nou jwenn tout sanou
bizwen an lavi sala pou nou sa viv an lavi ki dwet.
Sa vini posib kon nou vini konnét Bondyé. Sé li ki
kwiyénou pousapwan an pa anlonneé épi bonté’y.
4Mannyeé salaijabannousé kado-aité pwonmet-
la ki byen ché épi ki bon an chay-la. Kon sa 1é nou
sevi sé kado sala nou sa tiwé ko nou anba sé vyé

dézi-a ki an late sala ki ka détwi moun-an, épi nou
pé vini menm kon Bondyé.

5 Sé pou menm wézon sala, dépi ou ja ni lafwa
an Bondyé, fé sa ou pé pou fé sa ki bon, épi asou
sa, ni lasajés, 6 épi asou sa, konpoté ko'w byen, épi
asou sa, sé pouousa diwé, épiasou sa vivanlaviki
dwet, 7 épi asou sa, enmen sé fwe ek se-a, épi asou
sa ni lanmityé pou tout moun. 8 Pli ou fé sé bagay
sala, sé pli ou kay fe bon bagay épilavi'w épi ou pa
kay ennitil kon ou vini konnét Senyé nou Jézi Kwi
pli an pli-a. 9 Epi moun-an ki pa fé sé bagay sala,
i menm kon an moun ki pa ka weé klé télman, i jik
aveg, épiija obliyé sé Bondyé ki té nétwayé tout sé
Vyé péché-aitéjafe-a.

10 Kon sa, fwe ek se, fé sa ou pé pou asiwé sé
Bondyé ki chwazi'w pouvinimoun li menm. Paski
si ou fé sé bagay sala, ou pa kay janmen tonbé.
11 Epi an chimen kay ouve ba'w épi ou kay ni tout
dwa-a pou antwé an wéyom koté Senye nou Jézi
Kwi ka kondwi pou tout tan-an.

12 Sé antansyon mwen pou toujou fe zot chonjé
sé bagay sala, menm si zot ja konneét yo €épi z0t ja
établi an lavéwité-a zot ni-an. 13 Mwen kwe i bon,
dépi mwen an laché sala, pou toujou fe zot chonjé
sé bagay sala, 14 paski touswit mwen kay kité lache
sala, menm kon Senye nou Jézi Kwi ja di mwen.
15 Mwen vlé asiwé kon sa apwé mwen Kkité laté
sala, zot kay sa chonjé an pwemyé vini tan sé bagay
sala.

Konmisyon Lévanjil-la Konséné Jézi Vwé

16 Paski nou pa té sévi bel ti listwa moun fe

lé nou té di zot mannye Senye nou Jézi Kwi kay

vini épi pouvwa asou dényé jou-a, mé nou we
gwan pouvwa’y épi dé zyé nou menm, 171¢ Bondyé
Papa bay Jézi lonné épi pouvwa-a. Nou tann vwa
Bondyé épi tout gwan pouvwa ek kleté di, “Sa sé
Gason mwen-an mwen kontan an chay-la. Mwen
byen ple épi’y.” 18 Nou tann vwa Bondyé ka palé
soti an syel, paski nou té la épi’y asou mon Bondyé-
d.

19 Kon sa nou ni pli konfyans toujou an sa sé
pwofét-la di an lévanjil-la. Ou kay fé an bon bagay
si ou kouté byen konmisyon sala, paski i menm
kon an lanp ki ka kléwé adan nwese jik tan soley
1évé épi klété Jézi kléwé an tjé zot menm kon étwal
bonmaten-an ka mennen kleté an late-a. 20 Sa ki
pli enpotan sé pou zot konpwann kon sa pyesonn
pa di bonn tét li menm pa sa éspliké sé pawol-
la sé pwofet Bondyé-a palé an l1évanjil-la. 21 Paski
pyésonn pa sa sevi pouvwa’y menm pou sa di kon-
misyon Bondyé, mé sé Léespwi Bondyé ki bwennen
tjé sé moun sala pou fe yo palé konmisyon-an
Bondyé ba yo pou palé-a.

2

Pita Veti Konséné Fo Titja

1Mé fo pwofet osi té 1évé anpami sé moun sala,
menm Kkon la kay ni fo titja anpami zot ki kay
mennen vyé pawol manti an sigwé ki ka fé moun
pwan vyé chimen. Yo ka jik di sé pa Jézi ki met
magweé sé li ki achté yo, épi sé kon sa yo kay
mennen vitman jijman Bondyé asou ko yo menm.
2 Epi an chay kay swiv malpwopté yo-a, épi kon
yo ka fe sé bagay sala, moun kay di tout kalité

vyé bagay konséné bon chimen-an. 3 Epi sé fo titja
sala, kon yo télman vowas-la, yo kay tiwé an chay
listwa manti pou yo sa pwan lavantay asou zot.
Mé Bondyé ja kondanné yo lontan, épi zy€y ja
gwan ouve tou pawe pou détwi yo.

4 Paski nou sav Bondyé pa té pawdonnen sé
nanj-lan le yo té péché-a mé voyé yo désann lanfe
koté yo té anchenné épi nwese, ka éspéyé jou-a
1&¢ Bondyé kay jijé yo-a. 5 Epi Bondyé détwi tout
moun ki té asou laté-a an chay tan ki pasé, mé
1 sové Nowa, ki té ka pweéché ka di moun sipozeé
viv mannye Bondyé vlé yo viv-la, épi i sové sét
1ot moun tousel 1é i té mennen déliz-la asou sé
moun-an ki pa té ka kwé an Bondyé-a. ¢ Bondyé
kondanné vil Sodonm épi Gomora. I kité yo bwilé
jik tan yo fé sann. I fé sa pou véti sé moun-an, pou
moutweé yo ki sa ki kay wivé sé sa ki dézobéyi'y-
la. 7 Epi Bondyé sové Lot, an bon nonm Ki té ka
bouwiandidan’yléiwe malpwopté sé mové moun
sala. 8 Patan bon nonm sala té ka viv anpami sé
moun-an, jou apweé jouité ka distwé an tje’y paski
i té ka ni we épi tann sé mové aksyon yo-a. 2 Kon
Senye-aja fe tout sé bagay sala, sa ka moutwé i sav
ki mannye pou chapé bon moun anba soufwans
YO0, €pi i sav osi ki mannye pou pini sé moun-an ki
fé mové-a pou jik jou jijman-an. 10 Epi éspwesman
se sa ki ka swiv dézi laché-a ki ka taché moun épi
péché-a, épi sé sa ki ka fe akwedi Bondyé pa ni pyes
lotowité anho yo-a.

Yo ka di népot bagay ki vini an bouch yo épi
yo ka fé sa yo vlé. Yo pa ka moutwé pyeés wespé
pou sé léspwi-a ki ni lotowité anho-a, pito sa yo ka

ensilté yo. 11 Lé nou konsidiwé sé nanj-lan, yo ni
twop pli pouvwa pasé sé fo titja-a, mé yo pa ka sevi
pyeés kalité langaj ensiltan 1é yo ka akizé sé fo titja
sala douvan Bondyé. 12 Mé sé fo titja sala pa ka
katjilé asou sa yo ka fé. Yo menm kon zannimo
mawon ki la pou moun tjenbé épi tjwé yo tousel.
Yo ka di tout kalité vyé pawol asou bagay yo pa sa
menm konpwann. Mé menm kon moun ka détwi
sé zannimo mawon sala, sé kon sa Bondyé kay
détwi yo. 13 Menm kon yo ja fe 16t moun soufe,
sé kon sa yo menm kay soufe, paski yo enmen sé
vyé mannye yo-a. Yo kwe i telman bel pou bwe,
manjé, épi fé tout kalité konmeés gwan lajouné. Yo
menm kon tach ki ka fe’'w hont 1é yo asid manjé
épi'w. 14 Sel bagay yo ka gadé pou sé an mannyée
pou fé adilté. Yo pa janmen vlé doubout fé mové.
Yo ka fé moun ki pa fo an lafwa yo antwé an
zatwap yo-a. Tje yo kouve épi vowas, mé Bondyé
kay pini yo. 15 Yo ja doubout fé bon épi yo ja péd
chimen yo. Yo swiv égzanp Balanm, gason Béyo, ki
té enmen lajan-an moun té ka péyé’y pou fé mové-
a. 16 Mé Bondyé wanjé’y pou movezté-aife-a. Ife
bouwik li-a palé kon an moun, épi sé mannye sala i
anpéché pwofet-la fe bagay jan fou-aité éséyé pou
fe-a.

17Yo menm kon an sous ki pa ka voyé dlo. Yo
menm kon nwaj mové tan-an ja vanté alé. Bondyé
ja pwépawé an plas ba yo ki an fon nwesé-a menm.
18 Yo ka bavadé an chay le yo ka palé sé bétiz yo-
a, épi yo ka tann zatwap bay sé moun-an ki p’0ko
menm byen fini chapé anba lanmen sé sa ki ka
viv an lewe-a, paski yo ka di sé malpwopté-a ki an
dézi laché-a bon pou fé. 19 Yo pwonmet sé moun-

an libeté yo, mé yo menm sé eslav sé bagay-la ki
ka détwi lavi moun-an. Paski népot bagay ki ja
genyen a bout an moun, moun sala sé éslav bagay
sala. 20 Si moun, lé yo vini konnet Senye épi Sove
nou Jézi Kwi, ja chapé anba sé malpwopté-a ki
an dézi lache-a, épi si yo viwé jwenn ko yo anba
zatwap moveé late sala anko, épi yo viwé pwi adan
y0, ében, sé moun sala adan an pli mové kondisyon
apweézan pasé e yo té vini konnet Jézi Kwi. 211 té
kay pli meyé pou sé moun sala si yo pa té janmen
konnet chimen dweét-la, pito apwé yo vini konnet
li yo tounen do yo asou konmandman-an Bondyé
ba yo-a. 22 Menm kon pawabodl-la di, “Chyen-an
viweé épi manjé vonmi’y menm,” épi “Kochon-an ja
benyen mé i alé woulé an labou anko.”

3

Jézi Ka Viwé Anko

1Sé jan mwen-an mwen kontan an chay-la, let
sala sé dézyenm let mwen ja ékwi zot. Epi an toulé
dé, mwen ja f&’'w chonjé sé bagay sala pou fe zot
enmen katjilé épi an lidé ki net. 2 Mwen vlé zot
chonjé sé pawol-la sé pwofet Bondyé-a té palé an
tan avan-an, épi konmandman-an Senye nou té fée
sé zapot-la palé-a.

3Pwemyéman mwen vlé'w konpwann kon sa an
dényé tan-an, la kay ni adan moun ki kay kité dézi
lache-a kondwi yo épi yo kay pwan zot sévi wizib.
4Epiyokay di'w kon sa, “I té diikay viwé kouman?
Eben, koté’y? Dépi tan sé zapot-la mo-a pyes bagay
p’0ko chanjé. Tout bagay menm mannye-a toujou,
menm kon i té yé 1é Bondyé fe late-a.” 5 Mé yo fe

lidé yo pou pa chonjé kon sa an chay tan ki pasé
Bondyé palé épi syel-la vini fét. I sevi pawol li pou
tiwé late-a an dlo-a épi pou mennen te sek vini soti
an dlo-a osi. 6 Epi sé menm dlo sala tjek tan ki pasé
ki té détwilateé-aan tan déliz-la. 7 Mé Bondyé ka sevi
menm pawol-la i palé-a pou pwézevé late épi syel
sala ou ka wé-a, pouisadétwiyo épi difé. I ka tjenn
yo pou jou-a lé i kay jijé épi détwi moun ki pa ka
obéyi pawol 1i.

8 Mé chonjé sa, zot sé bon jan mwen-an: Pou
Senyé-amenm, an mil lanné sé menm kon yon jou
épi yon jou sé menm kon yon mil lanné. 9 Senye-a
pakatadé, kon adan moun kwe, konsené sé bagay-
la i pwonmet pou fé-a. Pito sa i ni pasyans épi zot,
paski i pa vlé pyésonn péwi, mé i vlé tout moun
Weépanti péché yo.

10 Mé Senye-a kay vini 1& pyesonn pa ka éspéyé,
menm kon an volé ka vini 1é ou pa ka éspéyé. Asou
jou sala, la kay ni an gwan dézod kon syel-la ka
dispawet-la, épi tout sé bagay-la ou wé an syeél-la
kay bwilé épi yo kay fini anyen, épi laté-a ek tout
bagay ki andidan’y pa kay ekzisté anko.

11 Kon tout bagay kay détwi an mannye sala, ki
kalité lavi ou sipozé viv? Vwéman ou Sipozé viv
lavi ki nét épi viv bay Bondyé tousel, 12 kon ou ka
éspéyé pou jou-a le Bondyé kay vini jijé late-a, épi
ou ka fé sa ou pé pou fé jou sala vini vit-la. Jou sala
sé jou-a lée difé kay bwilé épi détwi syél anho-a, épi
chale kay fonn sé bagay-la ki an syel-la. 13 Mé nou
ka éspéyé syel épilate nef-la Bondyé ja pwonmet-la
koté moun toupatou kay viv mannye Bondyé vlé
yo viv-la.

14Kon sa zot sé bon jan mwen-an mwen kontan
an chay-la, kon zot ka éspéyé jou sala, fe fos ko zot
pouisajwenn zot san nitach ében défo mé épilapé
an tjé zot. 15 Epi gadé pasyans-lan Senyé-a ni-an
kon an chans i ka bay zot pou zot sa sové.

Sa sé menm bagay-la Pol, fwe-a nou kontan an
chay-la, ékwi zot épi lasajés-la Bondyé ba li-a. 161
palé konséné bagay sala an tout sé 1étli-a. I niseten
bagay an sé let li-a ki mal pou konpwann, ék moun
ki inyowan ki pa menm sav ki koté yo doubout ka
pwan sé bagay sala épi yo ka konpwann li mannye
yo vlé épi sé pa mannyé Bondyé vlé, menm kon yo
ka fe 10t moso 1évanjil. Mannye sala yo ka détwi ko
yo menm.

17 Mé zot sé bon jan mwen-an té ja konnet sa.
Pwan bon pokosyon avan sé mové moun sala
tiwé’w an bon chimen-an épi sé lewe yo-a épi yo
annékoz ou pou tonbé soti an bon chimen-an ou
yé-a. 18 Sé pou zot kontiné ka viv an lagwas épi
lakonpwann-an Senye épi Sove nou Jézi Kwi ka
bay-la. Annou ba li tout lonné ni apwézan épi pou
tout tan. Ensiswatil.

